
Vendim i Këshillit të Mediave të Shkruara të Kosovës ndaj 

ankesës së Mefail Bajqinovci kundër Gazeta Metro  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Mefail Bajqinovci kundër Gazeta Metro lidhur me publikimin e 

lajmit me titull “S’kanë të ndalur punësimet e VV’së: Edhe 

përkrahësi i Mefail Bajqinovcit punësohet në KEK”, dhe mori 

këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

 

 

                     A R S Y E T I M I 

 

Ankuesi pretendon që media ka publikuar lajmin me titullin 

“S’kanë të ndalur punësimet e VV’së: Edhe përkrahësi i Mefail 

Bajqinovcit punësohet në KEK”. Ankesa pretendon se me lajmin 

e publikuar është shkelë kapitulli II të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Pra, ankesa miratohet. 

  

Ankuesi pretendon se vëllai i tij nuk gjendet në Kosovë dhe 

se nuk është punësuar në KEK, ashtu siç pretendon media, madje 

i njëjti ka bërë edhe reagim publik në rrjetet sociale.  

 

KMShK vëren se pala është ankuar me të drejtë mbi publikimin 

e tillë, respektivisht titullin e raportit. Media, nëpërmjet 

një shkrimi tjetër ka kërkuar falje në lidhje me lëshimin 

teknik mbi titullin. Mirëpo, përkundër faktit që është 

kërkuar falje dhe është sqaruar në lidhje me titullin apo 

lëshimin teknik, media vazhdon ta mbajë shkrimin me titullin 

e njëjtë pa e ndryshuar atë fare.  

 

Në këtë rrethanë, KMShK konstaton se media ka bërë raportim 

të pavërtetë, duke mos respektuar kapitullin II të Kodit të 

Mediave.   

 

 

KMShK vendosi si në dispozitiv të këtij vendimi.  

 

 

 

Këshilli i Mediave të Shkruara të Kosovës 


